
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á śrīdhanuṣpurīśa
śrīrājagōpālakṛṣṇasvāmi maṅgalam Á Á

kavitājitakallōlikanyakākāntavakṣasē Á
karuṇādiguṇāḍhyāya kamalānidhayē namaḥ Á Á

rājagōpālakṛṣṇāya rājarājanutāṅghrayē Á
rājīvadalanētrāya rājavaktrāya maṅgalam Á Á 1 Á Á
dhanuṣpuranivāsāya dhanvinavyapurībhuvaḥ Á
bhuvō mānasavāsāya rājagōpāya maṅgalam Á Á 2 Á Á
dharādharakiśōrāya dhārādharasamatviṣē Á
śarāsanapurīpuṇyadharādhārāya maṅgalam Á Á 3 Á Á
kṛṣṇāmbudanikāśāya kṛṣṇārakṣaṇakāriṇē Á
kṛṣṇātīravihārāya kṛṣṇāya mama maṅgalam Á Á 4 Á Á
ākulaṃ gōkulaṃ pātuṃ vipulācaladhāriṇē Á
śrīgōpakulapālāya gōpabālāya maṅgalam Á Á 5 Á Á
dhanurbhañjananādēna kaṃsakampapradāyinē Á
dhanuṣpattananāthāya rājagōpāya maṅgalam Á Á 6 Á Á
dēvakīparamānandadāyinē māyinē param Á
dēvānāmapi sēvyāya rājagōpāya maṅgalam Á Á 7 Á Á
rukmiṇīsatyabhāmābhyāṃ bhūṣābhyāṃ nijapārśvayōḥ Á
kalāpikaṇṭhakāntāya kṛṣṇāya mama maṅgalam Á Á 8 Á Á



śrīdhanuṣpurīśa śrīrājagōpālakṛṣṇasvāmi maṅgalam

cāpapattananāthāya pāpapattanabhēdinē Á
rādhāvadanatṛṣṇāya kṛṣṇāya mama maṅgalam Á Á 9 Á Á
maṅgalāśāsanaparairmadācāryapurōgamaiḥ Á
sarvēśca pūrvaiḥ pūjyāya rājagōpāya maṅgalam Á Á 10 Á Á
kaviśrīnidhinā kḷptaṃ rājagōpālamaṅgalam Á
paṭhatāṃ bhavitā nityaṃ nityaśrīrnityamaṅgalam Á Á 11 Á Á
Á Á iti śrīdhanuṣpurīśa śrīrājagōpālakṛṣṇasvāmi maṅgalaṃ samāptam Á Á

